
Inatsisartut Inuussutissarsiornermut Aatsitassanullu Ataatsimiititaliaannut

UKA2025/106-ip aappassaaneerneqannginnerani allannguutissatut
siunnersuut pillugu.

Aallarnisaaneq Naalakkersuisunit pingaartinneqarlunilu salliunneqarpoq -
Avanersuarmi, nunattalu sinnerani. Tamanna tunuliaqutaralugu Naalakkersuisut
nalilerpaat, suliniutinik nutaanik aallartitsinani inuussutissarsiutinik siuarsaaneq
pillugu  nuna  tamakkerlugu  periusissiassap  naammassineqarnissaa,
atuutsilersinneqarnissaalu pingaarnersiorneqaruni naleqqunnerpaassasoq.
Tamanna tunuliaqutaralugu inassutigineqarpoq, siunnersuut
itigartitsissutigineqassasoq.

Taamaakkaluartoq siullermeerneqarnerani Inatsisartuni oqallinnerup kingorna
ersarissivoq, Naalakkersuisut siunertaannik ersarissaasumik allannguutissatut
stunnersuuteqarnissaq pisariagarsinnaasoq.

Naalakkersuisut matumuuna tulliuttutut allannguutissatut siunnersuutegarput:

Isorliunerusuni, nunalu tamakkerlugu aallarnisaanermik, inuussutissarsiutinillu
siuarsaanermik suliaqarnissaannik, Naalakkersuisut peqquneqarnissaannik
Inatsisartut aalajangiiffigisassaattut siunnersuut. Tamanna aallarnisaaneq,
inuussutissarsiutinillu sivarsaaneq pillugit nuna tamakkerlugu periusissiassami
pingaarnertul pingaartitatut, immikkut immikkoortutut ilaatinneqassaaq.

Immikkoortoq 106-imi siunnersuutigineqartoq ilaatinneqarluni aallarnisaanerup,
sivarsaanerullu siuarsarnissaannut periusissiassap naammassineqarnissaanik,
atuutsilersinneqarnissaanillu  suliagarnermi  Naalakkersuisut kommuninik,
inuussutissarsiutilinnik, Inatsisartunillu ogalogateqarnerminnik
nangitsinissaminnut gilanaarput.

» Inussutissarsiutinik ineriartortitsineruneq, siunnersuineruneq,
ilinniartitsinerunerlu nunamut tamarmut annertusineqassaaq.

» Illogarfiit anginerit avataanni aningaasatigut tapiissuteqartarnerit,
suliniutinullu pitsaasunut iluatsinnissamut, suliffinnik pilersitsinissamut,
siuarsaanissamullu periarfissagartunut ikiuinissaq
ukkatarineqarnerussapput.

«  Suliffimmik imaluunniit inuussutissarsiutitigut suliniutinik
aallartitsinissaq pillugu paasissutissanik pissarsisinnaaneq

annertusineqassaaq, pitsaanerulersinneqarlunilu. Ilaatigut allakkatigut,
ilaatigullu qarasaasiatigut atortutigut annertusineqassapput.

* Aallarnisaasutut aallartinniarneq naqqaniit aallartilluni
ineriartortinneqassaag, ingerlaneranilu siunnersuinissamik
neqeroorfigineqartassallutik.

Najukkami pisariagartitat, isumalluutillu aallaavigalugit inuussutissarsiutitigut,
suliffeqarnikkullu  suliniutit suliarineqarlutillu atulersinneqassasut, nunalu
tamakkerlugu suliniutit najukkami naleqqussarneqarsinnaasunik
sinaakkutissiissasut Naalakkersuisut kissaatigaat. Aallarnisaaneq pillugu
Qagortumi, Nuummi, Sisimiuni, Aasianni, Ilulissanilu tallimanik
workshopertitsereernerup kingorna, periusissiassamut toqqartuilluni
ilanngunneqartussanik  siunnersuutitsialannik, massakkullu unamminartunik
allattuisoqarpogq.

